
ⵜⵙⵓⴳⴰⵔ 

ⵉⴳⵔ ⵏ ⵓⵙⵡⵓⵔⵉ 

 

ⵜⵓⵙⵉ ⴷ ⵜⴰⵏⴰⵢⵢⵜ ⵜⴰⵙⵜⵕⴰⵜⵉⵊⵉⵜ ⵏ ⵜⵎⴰⵡⴰⵙⵜ ⵏ ⵓⵙⵉⴷⴼ ⴰⴷⵎⵙⴰⵏ ⴷ ⵜⵎⵙⵙⵏⵜⵉⵜ 

ⵜⴰⵎⵥⵢⴰⵏⵜ ⴷ ⵓⵙⵡⵓⵔⵉ ⴷ ⵜⵙⵓⴳⴰⵔ  (ⵉⴳⵔ ⵏ ⵜⵡⵓⵔⵉ) ⵜⵉⵔⵙⴰⵍ ⵏⵏⵙ ⵙⴳ ⵓⴷⵓⵙⵜⵓⵔ 

ⵏ 2011 ⴷ ⵙⴳ ⵉⵙⵡⴰⵍⴰⵜⵏ ⵉⴳⵍⴷⴰⵏ ⴰⵜⵜⵓⵢⵏⵉⵏ ⴷ ⵓⵣⵓⵔⵜ ⴰⵏⴳⵎⵉ ⴰⵎⴰⵢⵏⵓ, ⴷ ⵓⵖⴰⵡⴰⵙ ⵏ 

ⵜⵏⴱⴰⴹⵜ, ⴷ ⵜⵏⵜⵜⴰⵎⵉⵏ ⵜⵉⴳⵔⴰⵖⵍⴰⵏⵉⵏ ⵉⵣⴷⵉⵏ ⵙ ⵉⴳⵔⴰⵏ ⴳ ⵜⵜⴰⴷⴼ ⵜⵎⴰⵡⴰⵙⵜ. 

ⵜⵙⴽⵓⵜⵜⴰ ⵓⵢⴷⴷⵖ ⵏ ⵜⴰⵏⵏⴰⵢⵜ ⵖⴼ ⵓⵎⵏⵣⴰⵢ ⵏ ⵓⵙⵀⵡⴰⵏ ⵏ ⵓⵙⴰⴷⴰⴼ ⴰⴷⵎⵙⴰⵏ ⴷ ⵜⵏⴽⵔⴰ ⵙ 

ⵜⵡⵓⵔⵉ ⵉ ⵜⵓⴳⵜⵜ ⵏ ⵉⵙⵎⵉⵍⵏ ⴳ ⵍⵍⴰⵏⵜ ⵜⵓⵜⵎⵉⵏ, ⴷ ⵓⵣⵣⵉⴳⵣ ⵏ ⵜⵙⵓⴳⴰⵔ ⴷ ⵓⵙⴷⵓⵙ ⵏ 

ⵜⵣⵎⵎⴰⵔ ⵉ ⵉⵄⵔⵔⵉⵎⵏ ⴷ ⵜⵉⴳⴳⵉ, ⵓⵍⴰ ⴰⵡⴷ ⴰⵏⵏⴰⵍ ⵏ ⵜⵎⵏⵙⵙⵏⵜⵉⵜⵉⵏ ⵜⵉⵎⵥⵢⴰⵏⵉⵏ 

ⴱⴰⵀⵔⴰ ⴷ ⵡⵓⵥⵓ ⵏ ⵢⵉⵔⵎ ⵏ ⵜⵡⵓⵔⵉ ⵉⵍⴰⵇⵏ. 

 

ⵎⵛⵉⵙ ⵜⴱⴷⴷⴰ ⵖⴼ ⵙⵎⵎⵓⵙⵜ ⵏ ⵉⵙⵡⴰⵍⴰⵜⵏ ⵉⵙⵜⵕⴰⵜⵉⵊⵉⵏ ⵉⴷⵙⵍⴰⵏ : 

ⴰⵙⵡⴰⵍⴰ ⴰⵙⵜⵕⴰⵜⵉⵊⵉ ⴰⵎⵣⵡⴰⵔⵓ: ⵜⵏⴰⴽⵔⴰ ⵙ ⵓⵙⵉⴷⴼ ⴰⴷⵎⵙⴰⵏ ⴷ ⵓⵙⵡⵓⵔⵉ ⴷ 

ⵓⵙⵖⵓⴷⵓ ⵏ ⵜⵡⵓⵔⵉ ⵏ ⵓⴳⴰⴷⴰⵣ ⴰⵎⵙⵡⵓⵔⵉ 

ⵉⵙⵅ ⵓⵙⵡⴰⵍⴰ ⴰⴷ ⴰⵙⵜⵕⴰⵜⵉⵊⵉ ⴰⴷ ⵉⵙⵔⵙ ⵉⵙⵎⵀⵍ ⵉⵙⵖⴰⵡⵙⴰⵜⵏ ⴷ 

ⵉⵖⴰⵡⴰⵙⵏ ⵜⵜⴰⴼ ⴰⴷ ⵢⵉⵍⵉ ⵡⴰⴽⴽⴰⴹ ⵖⵔ ⵢⴰⵜ ⵜⵎⵢⴰⴷⴰⵙⵜ ⵉⵙⵎⴷⵏ ⵜⵎⵙⴰⴷⴰⴼ ⴳ ⵎⵉⵏ 

ⵉⵥⵍⵉⵏ ⵙ ⵜⴰⵍⵖⵉⵡⵉ ⵏ ⵓⵙⵡⵓⵔⵉ ⵙ ⵓⵙⴷⵓⵙ ⵏ ⵜⵎⵙⴰⴳⴰⵔⵜ ⵏ ⵜⵙⵔⵜⵉⵜⵉⵏ ⵜⵉⴳⴷⵓⴷⴰⵏⵉⵏ 

ⴷ ⵉⵖⴰⵡⴰⵙⵏ ⵉⵙⵜⵕⴰⵜⵉⵊⵉⵢⵏ ⵉⵏⴰⴳⵔⴰⵏⵏ. ⴰⴼⴰⴷ ⴰⴷ ⵉⵜⵜⵢⴰⵡⴹ ⵎⴰⵢⴰⵏⵏ ⴰⵔ ⵜⴽⴽⴰⵜ 

ⵜⵎⴰⵡⴰⵙⵜ ⴰⴷ ⵜⵣⵣⵉⴳⵣ ⵜⵓⴳⵜⵜ ⵏ ⵉⵙⵏⴼⴰⵔⵏ ⵉⵙⵡⵜⵜⵙⵏ ⴰⵙⴱⵖⵙ ⵏ ⵜⵡⵓⵔⵉ ⵙ 

ⵜⵖⵕⴰⴹ ⴷ ⵓⵙⵖⴼⵓⵍⴽⵉ ⵏ ⵡⴰⵎⵎⴰⴽⵏ ⵏ ⵉⵙⵓⴷⴼ ⴰⴷⵎⵙⴰⵏ ⴷ ⵜⵉⵏⵏⵉⴱⴹⴰ ⵏ ⵓⴳⴰⴷⴰⵣ ⵏ 

ⵜⵡⵓⵔⵉ. ⵉⵏⵓⵔⵣ ⴰⵢⴷⴷⵖ ⵏ ⵓⵙⵡⴰⵍⴰ ⴰⵍⵜⵓ ⵖⵔ ⵓⵙⵃⴷⵓⴷⵉ  ⵏ ⵉⵙⴼⴽⴰⵜⵏ ⵏⵏⵉ ⵉⵙⵙⵜⵓⵜⵔ 

ⵓⵙⵎⵓⵜⵜⴳ ⵏ ⵜⵙⵔⵜⵉⵜⵉⵏ ⵜⵉⴳⴷⵓⴷⴰⵏⵉⵏ ⴷ ⵜⵙⵜⵕⴰⵜⵉⵊⵉⵢⵉⵏ ⴷ ⵉⵙⵖⴰⵡⴰⵙⵏ ⵉⵣⴷⵉⵏ ⵙ 

ⵉⵙⵏⴼⴰⵔⵏ ⵉⵜⵜⵓⴱⴷⴰⵔⵏ.  

 

ⴰⵙⵡⴰⵍ ⴰⵙⵜⵕⴰⵜⵉⵊⵉ ⵡⵉⵙ ⵙⵉⵏ : ⴰⵙⴷⵓⵙ ⵏ ⵉⵣⵔⴼⴰⵏⵏ ⵉⴷⵙⵍⴰⵏⵏ ⴷ ⵓⵙⵖⵓⴷⵓ ⵏ 

ⵡⴰⴷⴷⴰⴷⵏ ⵏ ⵜⵡⵓⵔⵉ ⴷ ⵜⵏⴽⵔⴰ ⵙ ⵓⵎⵙⴰⵡⴰⵍ ⴰⵏⴰⵎⵓⵏ. 



 

 

 

ⵉⵙⵡⵜⵜⵙ ⵓⵙⵡⴰⵍⴰ ⴰⴷ ⴰⵙⵜⵕⴰⵜⵉⵊⵉ ⴰⵙⵓⴳⵔ ⵏ ⵉⵣⵔⴼⴰⵏ ⵉⴷⵙⵍⴰⵏⵏ ⵉ ⵜⵉⴳⴳⵉ 

ⴷ ⵓⵙⵖⵓⴷⵓ ⵏ ⵜⵡⵏⵏⴰⴹⵜ ⴷ ⵜⴼⴰⴷⵡⵉⵡⵉⵏ ⵏ ⵓⵙⵡⵓⵔⵉ ⵏⵏⵙⵏ ⵖⴼ ⵜⵎⵙⵉⵣⵡⵔⵜ 

ⵜⴰⵎⵙⵙⵏⵜⵉⵜ, ⵙ ⵓⵔⴰⵔ ⵏ ⵜⵖⴰⴹⴼⵜ ⴳ ⵜⵙⴽⵔⴰⵡⵜ ⵏ ⵓⵎⵢⴰⵙ ⵏⴳⵔ ⵉⵣⵔⴼⴰⵏ ⴷ 

ⵉⵣⵓⵛⵛⵍⵏ ⵉ ⵉⴷ ⴱⴰⴱ ⵏ ⵜⵎⵢⴰⵇⵇⴰⵏⵜ ⵜⴰⵎⵙⵡⵓⵔⵉⵜ. ⵓⵔ ⵉⵏⵏⵉ ⴰⴷ ⵢⵉⵍⵉ ⵎⴰⵢⴰⵏⵏ ⴰⴱⵍⴰ ⵏ 

ⵓⵣⵣⵉⴳⵣ ⵏ ⵜⵡⵓⵔⵉ ⵏ ⵜⵎⴳⴳⵉⵡⵙⵜ ⵏ ⵜⵡⵓⵔⵉ ⴷ ⵜⵏⴽⵔⴰ ⵙ ⵜⴷⵓⵙⵉ ⴷ ⵓⴼⵔⴰ ⴰⵣⵣⵓⵍⴰⵏ 

ⴷ ⵓⵙⴷⵓⵙ ⵏ ⵡⴰⵎⵎⴰⴽⵏ ⵏ ⵓⵎⵙⴰⵡⴰⵍ ⴷ ⵓⵎⵛⵉⵡⴰⵕ ⴰⴽⴷ ⵉⵎⴷⵔⴰⵡⵏ ⵉⵏⴰⵎⵓⵏⵏ ⴷ ⵉⴷⵎⵙⴰⵏⵏ, 

ⴷ ⵜⵡⵓⵔⵉ ⵖⴼ ⵓⵣⵣⵉⴳⵣ ⵏ ⵜⵎⵢⴰⵇⴰⵏⵉⵏ ⵜⴰⵣⵣⵓⵍⴰⵏⵉⵏ ⵏⵏⵉ ⵉⵜⵜⵓⵚⵏ ⵙ ⵓⵎⵏⵉⴳ ⵖⴼ ⵜⴳⵎⵉ 

ⵜⴰⴷⵎⵙⴰⵏⵜ ⴷ ⵜⵏⴰⵎⵓⵏⵜ ⵉ ⵜⵎⵙⵙⵏⵜⵉⵜⵉ ⴷ ⵉⵎⵙⵡⵓⵔⵉⵢⵏ ⵏⵏⵙ ⵙ ⵜⵏⴽⵔⴰ ⵙ ⵓⵎⵀⵉⵡⴹ 

ⴰⴳⵔⴰⵡⴰⵏ ⴷ ⵓⵙⵎⵓⵙⵙⵓ ⵏ ⵜⴳⵔⴰⵡⵉⵏ ⵜⵉⵎⵛⵛⵉⵡⵕⵉⵏ ⵎⵉ ⵜⴳⴰ ⵜⵙⵏⴰⵢⵜ ⵏⵏⵙⵏⵜ ⴽⵕⴰⴹⵜ.  

 

ⴰⵙⵡⴰⵍⴰ ⴰⵙⵜⵕⴰⵜⵉⵊⵉ ⵡⵉⵙ ⴽⵕⴰⴹ : ⵜⴰⵏⴽⵔⴰ ⵙ ⵜⴰⴽⴰⵢⵜ ⵜⴰⵎⵙⵙⵏⵜⵉⵜ ⴷ ⵡⴰⵏⵏⴰⵍ 

ⵏ ⵜⵎⵙⵙⵏⵜⵉⵜⵉⵏ ⵜⵉⵎⵥⵢⴰⵏⵉⵏ ⴱⴰⵀⵔⴰ 

ⵉⵣⴷⵢ ⵓⵙⵡⴰⵍ ⴰⴷ ⴰⵙⵜⵔⴰⵜⵉⵊⵉ ⵙ ⵓⵣⵣⵉⴳⵣ ⵏ ⵜⴷⵍⵙⴰ ⵜⴰⵎⵙⵙⵏⵜⵉⵜ ⴷ 

ⵓⵙⴷⵓⵙ ⵏ ⵜⵙⵏⵜⴰⵢⵜ ⵜⴰⵏⵉⵎⴰⵏⵜ ⵙ ⵓⵡⵜⵜⴰⵙ ⵏ ⵜⴳⵎⵉ ⵏ ⵜⵡⵓⵔⵉ ⵏ ⵉⵎⴰⵍ ⵙ ⵡⴰⵏⵏⴰⵍ ⵏ 

ⵜⵙⴽⵔⴰⵡⵜ ⵏ ⵜⵎⵙⵙⵏⵜⵉⵜⵉⵏ ⵏⵓⵎⴰⵔ ⵜⵉⵎⵥⵢⴰⵏⵉⵏ ⴰⵟⵟⴰⵚ ⵏⵏⵉ ⵉⴳⵉⵏ ⵜⴰⵔⵙⵍⵜ ⵜⴰⴷⵙⵍⴰⵏⵜ 

ⵉ ⵓⵥⵟⵟⴰ ⴰⴷⵎⵙⴰⵏ ⴳ ⵍⵎⵖⵔⵉⴱ ⴷ ⴳ ⵇⵇⴰⵃ ⵜⵉⵎⵏⴰⴹⵉⵏ ⵏ ⵓⵎⴰⴹⴰⵍ. ⵎⵛⵉⵏⵏⴰ ⵉⵏⵓⵔⵣ 

ⵓⵙⵡⴰⵍⴰ ⴰⴷ ⵖⵔ ⵓⴹⴼⵓⵕ ⵏ ⵡⵉⵙ ⵓⵔ ⴰⵎⵓⵏ ⴳ ⵜⵡⵓⵔⵉ ⵜⵉⵍⵉ ⵖⵓⵔⵙ ⵓⵙⵎⵓⵜⵜⵓⴳ ⵏ 

ⵜⵙⵏⵜⴰⵢⵜ ⵜⴰⵎⵙⵢⵉⵡⵏⵜ ⴳ ⴽⵔⴰ ⵉⴳⴰ ⵜⵜ ⵜⵉⴼⵔⴽⵉⵡⵉⵏ ⵏ ⵏ ⵓⵙⵙⴷⵕⵓ ⵏ ⵓⵙⵏⴼⴰⵔ ⵏⵏⵙⵏ 

ⴰⴷⵓⵙⴰⵏ, ⴷ ⵡⴰⵏⵏⴰⵍ ⵏⵏⵙⵏ ⵉ ⵡⴰⴷⴰⴼ ⵖⵔ ⵓⵙⵥⵕⴼ ⴰⵙⵏ ⵉⵍⴰⵇⵏ. ⵎⵛⵉⵙ ⵉⵙⵡⵜⵜⵙ 

ⵓⵙⵡⴰⵍⴰ ⴰⴷ ⴰⵙⵜⵕⴰⵜⵉⵊⵉ ⵖⵔ ⵜⵏⴽⵔⴰ ⵙ ⵓⵏⴳⵔⴰⵡ ⵏ ⵉⵎⵙⵙⵏⵜⵉ ⴰⵢⵉⵎⴰⵏ ⵍⵍⵉ ⵉⴳⴰⵏ ⵙ 

ⵡⴰⵎⵎⴰⴽ ⴷ ⵢⵓⵙⴰⵏ ⵉ ⵓⵙⵉⴷⴼ ⵏ ⵢⵉⴳⵔ ⵓⵔ ⵉⵜⵜⵓⵙⵏⵎⴰⵍⴰⵏ ⴳ ⵓⵥⵟⵟⴰ ⴰⴷⵎⵙⴰⵏ. 

 

ⴰⵙⵡⴰⵍⴰ ⵡⵉⵙ ⴽⴽⵓⵕ : ⴰⵙⵎⴽⵜⴰ ⵏ ⵜⵏⵏⴰⴼⵓⵜ ⵜⴰⴳⴷⵓⴷⴰⵏⵜ ⴷ ⵓⵙⴷⵓⵙ ⵏ ⵜⵙⵔⵜⵉⵜ 

ⵏ ⵡⴰⴷⴰⵙ 

 

ⵉⵅⵙ ⵓⵙⵡⴰⵍ ⴰⴷ ⴰⵙⵜⵕⴰⵜⵉⵊⵉ, ⴱⵍⴰ ⵜⴰⴹⴼⵓⵕⵉ ⵏ ⵓⵙⵓⴳⴳⵣ ⴰⵏⵎⵏⴰⴹ ⵉⴱⴰⵔⵓⵏ 

ⴷ ⵡⴰⵔⵏⴰⵎⵎⴰⵙ ⴰⵎⵙⵙⵓⴳⵓⵔ, ⵖⵔ ⵓⵙⵜⵍⴰ ⵏ ⵜⵏⴰⴼⵓⵜⵉⵏ ⵖⵔ ⵜⵍⵍⴰ ⵜⵙⵎⴽⵜⴰ ⴷ ⵡⴰⴳⴳⵯⴰ 

ⵉⵍⴰⵇⵏ ⴷ ⵓⵙⵃⴷⵓⴷⵉ ⵏ ⵉⵙⴰⵢⵙⵏ ⵏ ⵜⵡⵓⵔⵉ ⴷ ⵓⵙⵏⴱⴳⵉ ⴷ ⵢⵓⵙⴰⵏ  ⴰⴽⴷ ⵢⵉⴳⵔ ⵏ 

ⵜⵎⵓⵟⵟⵓⵏⵜ ⴷ ⵜⵉⴳⴳⵉ ⵏ ⵉⵙⴱⴷⴰⴷⵏ  ⴷ ⵓⵙⵀⵡⵏ ⵏⵏⵙⵏ . ⴷ ⵉⵅⵙ ⴰⵍⵜⵓ ⴰⴷ ⵉⵙⵙⵓⵜⴳ 



 

 

ⵉⵙⵓⴳⴰⵎ ⵉⵏⴰⴼⴰⴳⴰⵏ ⴷ ⵓⵙⴷⵓⵙ ⵏ ⵓⵍⵜⴰⵖ ⵏⵏⵙⵏ ⴳ ⵓⵖⴰⵡⴰⵙ ⵏ ⵜⵎⴰⵡⴰⵙⵜ ⴷ ⵓⵙⴷⵔⵉⵙ ⵏ 

ⵉⵏⴳⴰⵔⴰⵜⵏ ⵉⵍⵍⴰⵏ ⵖⴼ ⵡⴰⵏⴰⵡ. 

 

ⴰⵙⵡⴰⵍⴰ ⵡⵉⵙ ⴰⵙⵜⵕⴰⵜⵉⵊⵉ ⵡⵉⵙ ⵙⵎⵎⵓⵙ : ⴰⵙⴷⵓⵙ ⵏ ⵓⵙⴷⵖⵔ ⴷ ⵓⵥⵏⵥⵕ ⵏ 

ⵢⵉⴳⵔ ⵖⴼ ⵓⵙⵡⵉⵔ ⴰⵎⵥⴰⵡⴰⵏ ⴷ ⵓⴳⵔⴰⵖⵍⴰⵏ 

 

ⵉⵅⵙⴰ ⵓⵙⵡⴰⵍⴰ ⴰⴷ ⴰⵙⵜⵔⴰⵜⵉⵊⵉ ⵜⴰⴹⴼⵓⵕⵉ ⵏ ⵜⵎⴰⵡⴰⵙⵜ ⴳ ⵓⵣⴳⴳⵉⵔ ⵏ 

ⵉⵖⴰⵡⴰⵙⵏ ⵏⵏⵙ ⴷ ⵉⵙⵏⴼⴰⵔⵏ ⵏⵏⵙ, ⴷ ⵓⵙⴷⵓⵙ ⵏ ⵏ ⵜⵣⵎⵎⴰⵔ ⵏ ⵉⵏⴰⴷⴰⴼⵏ ⴷ ⵉⵙⵉⵜⵜⵢ ⵙ 

ⵜⵣⵎⵎⴰⵔ ⵏⵏⵙⵏ ⵙ ⵉⵖⴰⵡⴰⵙⵏ ⵏ ⵓⵎⵢⴰⵡⴰⵙ ⴰⴳⵔⴰⵖⵍⴰⵏ ⴷ ⵜⵎⵢⴰⵇⴰⵏⵜ ⵎⴽⵉⵏⵏⴰ ⵉⵏⵓⵔⵓⵣ ⴳ 

ⵓⵣⵣⵉⴳⵣ  ⵏ ⵓⵎⵢⴰⵡⴰⵙ ⵉⴼⴼⵓⵙ-ⵉⴼⴼⵓⵙ, ⵙⵍⴰⵡⴰ ⴰⴽⴽⵯ ⵖ ⵓⵏⴰⵎⴽ ⵏⵏⵙ ⴰⵡⴼⵔⵉⵇⵉⵢ 

ⵙ ⵓⵙⵏⵎⴰⵍⴰ ⵏ ⵜⵔⵣⴰⴼⵉⵏ  ⴷ ⵜⵉⵏⴰⵡⵉⵏ ⴷ ⵜⵙⴰⵡⵔⵉⵏ ⵏ ⵓⵙⵎⵓⵜⵜⴳ, ⴷ ⵢⵉⵡⵉ ⵏ ⵉⵎⵓⵣⴰⵢⵏ 

ⴰⴼⴰⴷ ⵙⵎⵏⵉⴷⵏ ⴰⵏⵏⴰⵍ ⴳ ⵢⵉⴳⵔⴰⵏ ⴳ ⵜⴰⵎⵓ ⵜⵎⴰⵡⴰⵙⵜ. ⵉⴳⴰ ⵓⴷⵔⴰⵡ ⵏ ⵜⵎⴰⵡⴰⵙⵜ ⵀ 

ⴽⵔⴰ ⵉⴳⴰ ⵜⵜ ⵉⵏⵎⵓⵇⴰⵔⵏ ⵉⴳⵔⴰⵖⵍⴰⵏⵏ ⴰⵙⵓⵍⴼ ⵉ ⵜⵏⴽⵔⴰ ⵙ ⵜⴷⵉⴱⵍⵓⵎⴰⵙⵉⵜ ⵜⴰⵏⴰⵎⵓⵏⵜ 

ⴷ ⵓⵙⴷⵓⵙ ⵏ ⵓⵙⴷⵖⵔ ⴷ ⵓⵥⵏⵥⵕ ⵏ ⴳ ⵜⴳⵔⴰⵖⵍⴰⵏⵜ. 

 

ⴰⴼⴰⴷ ⴰⴷ ⵢⵉⵍⵉ ⵓⵙⵎⵀⵍ ⵏ ⵜⵙⵜⵔⴰⵜⵉⵊⵉⵜ ⴰⴷ, ⴷ ⵓⵙⵙⵓⴷⵓ ⴰⴽⴷ ⵉⵙⵡⴰⵍⴰⵜⵏ 

ⵉⵙⵜⵔⴰⵜⵉⵊⵉⵢⵏ ⵉⵜⵜⵓⴱⴷⴰⵔⵏ ⵢⴰⴷ, ⵜⵜⵓⵕⵥⴰⵎⵏ ⵡⴰⵟⵟⴰⵚ ⵏ ⵉⵙⴰⵡⵔⵏ ⵉⵎⵥⵟⵡⴰⵏ ⴰⴷ 

ⵏⵙⵙⴽⵜⵉ ⵣⵣⵉⴳⵙ ⵙ ⵙⵍⴰⵡⴰⵏ ⴰⴽⴽⵯ : 

• ⴰⵙⵙⴹⵕⵓ ⵏ ⵓⵙⵜⴰⵍ ⴰⴼⵔⴽⴰⵏ ⵉ ⵜⵙⵜⵔⴰⵜⵉⵊⵉⵜ ⵜⴰⵏⴰⵎⵓⵔⵜ ⵉ ⵓⵙⵡⵓⵔⵉ 1015-

2025, ⴷ ⵓⵙⵏⵜⵉ ⴳ ⵓⵙⵎⵓⵜⵜⴳ ⵏ ⵜⵙⵔⵜⵉⵜ ⵜⴰⵏⴰⵎⵓⵔⵜ ⵉ ⵓⵙⵡⵓⵔⵉ ⴷ ⵜⵛⵓⵏⵉ ⵏ 

ⵜⵡⵓⵔⵉⵡⵉⵏ ⵙ ⵜⵎⵢⴰⴷⴰⵙⵜ ⵜⴰⵖⵣⵓⵔⴰⵏⵜ ⵜⵎⴰⵙⴰⴷⴰⴼⵜ, ⵓⵍⴰ ⴰⵙⵏⵜⵉ ⵏ ⵓⵖⴰⵡⴰⵙ ⵏ 

ⵓⵣⴳⴳⵉⵔ ⵉⵟⵟⴼⵏ ⵜⵉⵣⵉ ⵏ 2022-2026 ; 

• ⴰⵙⴷⵓⵙ ⵏ ⵓⵣⴷⴰⵢ ⵏⴳⵔ ⵓⴳⴰⴷⴰⵣ ⵏ ⵜⵡⵓⵔⵉ ⴷ ⵡⴰⵏⵏⴰⵍ ⵏ ⵓⵙⵉⴷⴼ ⴰⵣⵣⵓⵍⴰⵏ ⴷ 

ⵓⵙⵉⵜⵜⵢ ⵙⴳ ⵜⵙⵓⵔⵉⴼⵉⵏ ⵏ ⵉⵖⴰⵡⴰⵙⵏ ⵉⵏⵎⵓⵙⵙⵓⵜⵏ ⵉ ⵓⵙⵡⵓⵔⵉ ; ⴰⵕⵥⵥⵓⵎ ⵏ ⵜⵙⵏⵜⴰⵢ 

ⵉ ⵓⴹⴼⵓⵕ ⵏ ⵉⵙⵎⵉⵍⵏ ⵓⵔ ⴰⵎⵓⵏⵉⵏ ⴳ ⵓⴳⴰⴷⴰⵣ ⵏ ⵜⵡⵓⵔⵉ (ⴰⵖⴰⵡⴰⵙ ⵏ ‘’ⴰⵡⵔⴰⵛ’’) ; 

ⴰⵕⵥⵥⵓⵎ ⵏ ⵓⵖⴰⵡⴰⵙ ⵏ ⵜⵏⴽⵔⴰ ⵙ ⵜⵏⵔⴰⵡⵜ ⵏ ⵜⵡⵓⵔⵉⵡⵉⵏ ⴷ ⵡⴰⵏⵏⴰⵍ ⵏ ⵜⵙⵏⵜⴰⵢⵜ 

ⵜⴰⵎⵙⵢⵡⵉⵏⵜ, ⴷ ⵜⵎⵙⵙⵏⵜⵉⵜ  ⴱⴰⵀⵔⴰ ⵎⵥⵥⵉⵢⵏ (ⴰⵖⴰⵡⴰⵙ ‘’ⵏⴽⴽ ⴷ ⴰⵎⵙⵙⵏⵜⵉ’’) ; 

• ⴰⵕⵥⵥⵓⵎ ⵏ ⵜⵙⵉⵍⴰⵡⵜ ⵜⴰⵙⵜⵔⴰⵜⵉⵊⵉⵜ ⵜⴰⵏⴰⵎⵓⵔⵜ ⵉ ⵓⵎⵓⵙⵙⵓ ⴰⵣⵣⵓⵍⴰⵏ 

ⴰⴳⵔⴰⵖⵍⴰⵏ ; 



 

 

• ⴰⵙⴱⴰⵔⵡ ⵏ ⵓⵖⴰⵡⴰⵙ ⴰⵏⵎⵏⴰⴹ ⵉ ⵓⵙⵡⵓⵔⵉ ⴷ ⵡⴰⵏⵏⴰⵍ ⵏ ⵓⵙⵉⴷⴼ ⴰⴷⵎⵙⴰⵏ ⵜⵜⴰⴼ 

ⴰⴷ ⵢⴰⵎⵥ ⵜⵉⵎⵏⴰⴹⵉⵏ ⵏⵏⵉⴹⵏ ; 

• ⴰⵣⵣⵉⴳⵣ ⵏ ⵓⵏⴳⵔⴰⵡ ⵏ ⵓⵎⴷⴰⵢ ⵉ ⵓⴳⴰⴷⴰⵣ ⵏ ⵜⵡⵓⵔⵉ ⴷ ⵡⴰⵎⵎⴰⴽⵏ ⵉⵏⵎⵏⴰⴹⵏ ⵉ 

ⵓⵎⴷⴰⵢ ⵙ ⵓⴷⵔⴰⵡ ⴰⴽⴷ ⵜⵎⵏⴰⴹⵉⵏ ; 

• ⴰⵙⵓⴳⴳⵣ ⵏ ⵜⵙⵔⵜⵉⵜ ⴷ ⵓⵖⴰⵡⴰⵙ ⵏ ⵉⵏⴰⵎⵓⵔⵏ ⵉ ⵜⴷⵓⵙⵉ ⴷ ⵓⴼⵔⴰ ⴳ ⵜⵡⵓⵔⵉ ; 

• ⴰⵙⵎⵓⵜⵜⴳ ⴷ ⵓⵙⵎⵀⵍ ⵏ ⵓⵖⴰⵡⴰⵙ ⴰⵏⴰⵎⵓⵔ ⵉ ⵓⵎⴰⵡ ⵏ ⵜⵎⴳⴳⵉⵡⵙⵜ ⵏ ⵜⵡⵓⵔⵉ 

ⵜⴰⴳⵜⵥⵍⵉⵜ ⵏ ⵉⵙⴳⴳⴰⵙⵏ ⴰⴼⴰⴷ ⴰⴷ ⵉⵙⵓⴳⵔ ⵉⵣⵔⴼⴰⵏ ⵉⴷⵙⵍⴰⵏ ⵉ ⵜⵉⴳⴳⵉ ⴷ 

ⵓⵚⵚⵕⵚⵓ ⵏ ⵜⵙⴽⴽⴰⵍⴰ ⵜⴰⵏⴰⵎⵓⵏⵜ ; 

• ⵉⵡⵉⵣ ⵖⴼ ⵓⵙⵓⴳⴳⵣ ⵏ ⵓⵖⴰⵡⴰⵙ ⴰⵏⵎⵀⵍⴰⵏ ⵉ  ⵡⴰⵔⵏⴰⵎⵎⴰⵙ ⴰⵎⵙⵙⵓⴳⵓⵔ ; 

• ⴰⵙⴷⵓⵙ ⵏ ⴷ ⵓⵣⵣⵉⴳⵣ ⵏ ⵓⵖⴰⵡⴰⵙ ⵏ ⵓⵙⵎⵓⵟⵟⵏ ⵏ ⵜⵉⵍⴰⵍ ⵏ ⵜⵎⴰⵡⴰⵙⵜ ⴷ ⵜⵙⵉⵍⴰⵡⵜ 

ⴷ ⵓⵙⵀⵡⵏ ⵏ ⵉⵙⴱⴷⴰⴷⵏ ⵉⵙⵎⵙⵓⴳⵓⵔⵏ ; 

• ⴰⵙⵎⵓⵜⵜⴳ ⵏ ⵓⵖⴰⵡⴰⵙ ⵉ ⵓⵙⴷⵓⵙ ⵏ ⵜⵎⵢⴰⵇⵇⴰⵏⵉⵏ ⵜⵉⴳⵔⴰⵖⵍⴰⵏⵉⵏ ⴷ ⵓⵣⵣⵉⴳⵣ  ⵏ 

ⵓⵎⵢⴰⵡⴰⵙ ⵉⴼⴼⵓⵙ- ⵉⴼⴼⵓⵙ. 

ⵉⴱⴷⴷⴰ ⵓⵙⵓⴳⴳⵣ ⵏ ⵜⵏⵏⴰⵢⵜ ⴰⴷ ⵖⴼ ⵓⵙⵎⵓⵔⵙ ⵏ ⵜⵎⵙⴰⴳⴰⵔⵜ ⵏⴳⵔ ⵜⵙⵔⵜⵉⵜⵉⵏ ⴷ 

ⵉⵖⴰⵡⴰⵙⵏ ⵉⴳⴷⵓⴷⴰⵏⵏ ⴷ ⵉⵏⴰⴳⵔⴰⵏ,  ⴷ ⵓⵙⵎⵙⵎⴰⴷ ⴷ ⵜⵣⵎⵎⴰⵔ ⵏ ⵡⵉⵙ ⴳⴰⵏⵉⵏ 

ⵜⵉⵙⴳⴳⵉⵏ ⵢⴰⵎⵓⵏ ⵙⴳ ⵉⵎⴷⵔⴰⵡⵏ ⵉⴷⴰⵎⵙⴰⵏⵏ ⴷ ⵉⵏⴰⵎⵓⵏⵏ ⴷ ⵢⵉⴳⵔⴰⵏ ⵉⵎⴰⵡⴰⵙⵏ ⴷ 

ⵜⵎⵔⴰⵍ ⵜⵉⴳⴷⵓⴷⴰⵏⵉⵏ ⴷ ⵜⴳⵔⴰⵡⵉⵏ ⵜⵉⵎⵓⵔⴰⵏⵉⵏ ⴷ ⵜⵎⵙⵎⵓⵏⵉⵏ ⵏ ⵡⴰⵎⵓⵏ ⵓⵖⵔⵉⵎ. 

 

 


